
ТАНИЛЦУУЛГА  

“ЭРЧИМ ХҮЧНИЙ ТОНОГ ТӨХӨӨРӨМЖ БАЙГУУЛАМЖИЙН ТЕХНИК АШИГЛАЛТЫН 

ДҮРЭМ”-ИЙН ТӨСӨЛ  

“Эрчим хүчний тоног төхөөрөмж байгууламжийн техник ашиглалтын дүрэм”-ийг 

эрчим хүчний яамны 2021 оны 6 дугаар сарын 10-ны өдрийн 01/21 дугаартай “Эрчим хүчний 

тоног төхөөрөмж байгууламжийн техник ашиглалтын дүрэм”-ийг хянах, шинэчлэн 

боловсруулах ажлын даалгавар (хавсралт-1)-ын дагуу 2003 оны 6 дугаар сарын 30-ны өдөр 

батлагдаж 2018 оны 9 дүгээр сарын 13, 2019 оны 1 дүгээр сарын 9, 2 дугаар сарын 8, 11, 

13-ны өдрүүдэд нэмэлт өөрчлөлт орж ОХУ-д хүчин төгөлдөр мөрдөгдөж буй дүрэм 

(Правила технической эксплуатации электрических станций и сетей Российской 

Федерации)-ийг үндэслэн боловсруулав.  

Дүрмийн төслийг Эрчим хүчний эдийн засгийн хүрээлэн ТӨҮГ-ын Стандарт норм, 

нормативын хэлтсийн дарга Х.Самбалхүндэвээр ахлуулсан, салбарын байгууллагуудын 

төлөөллөөс бүрдсэн ажлын хэсэг байгуулан хүчин төгөлдөр мөрдөгдөж буй дүрэм болон 

ОХУ-д мөрдөгдөж буй дүрмийн орчуулгыг тулган 2022 оны 3 дугаар сарын 28-ны өдрөөс 

эхлэн 2022 оны 9 дүгээр сарын 28-ны өдөр хүртэл нийт 39 удаагийн 86 цагийн цахим 

хэлэлцүүлэг өрнүүлэн боловсруулав.  

Дүрэм шинэчлэн боловсруулах ажлын зөвлөхөөр монгол улсын зөвлөх инженер 

Д.Ганцэцэг, Ш.Батренчин нар ажиллаж, шүүмж редакцийг монгол улсын зөвлөх инженер 

Ж.Гэрэл хийсэн.   

Дүрмийг шинэчлэн боловсруулсан аргачлал: 

- Орос дүрмийн заалт нэг бүрийг монгол дүрмийн заалттай тулгаж, шаардлагатай 

зарим заалтуудыг шинэчлэн найруулсан. 1, 2, 3, 5.1, 5.2 бүлгүүдийг зөвлөх инженер 

Д.Ганцэцэг, 4, 5.3-5.14, 6 дугаар бүлгүүдийг зөвлөх инженер Ш.Батренчин тус тус 

хянан, шинэчлэн найруулсан.  

- Шинэчлэн найруулсан дүрмийн заалтуудыг ажлын хэсгийн гишүүдийг оролцуулсан 

цахим хэлэлцүүлгээр хэлэлцүүлж, шаардлагатай зарим заалтуудыг засварлсан. 

- Ажлын хэсгээр хэлэлцүүлэн шинэчлэн боловсруулсан дүрмийн төсөлд монгол улсын 

зөвлөх инженер Ж.Гэрэлээр хянуулан редакци хийлгэсэн.  

- Ажлын хэсгээр хэлэлцүүлэн шинэчлэн боловсруулсан дүрмийн төслийг салбарын 

байгууллагуудад танилцуулан санал авсан.  

- Дүрмийг шинэчлэн боловсруулахад оролцсон зөвлөх инженер, ажлын хэсэг, 

салбарын байгууллагуудын төлөөлөл, дүрмийн төсөлд редакци хийсэн зөвлөх 

инженер нарыг оролцуулсан цахим хэлэлцүүлгийг зохион байгуулж дүрмийн төслийг 

хэлэлцэн зарим өөрчлөлтийг оруулсан. 

Дүрмийн төслийг боловсруулах явцад салбарын байгууллагуудаас санал авахад 20 

байгууллагаас нийт 456 санал (боловсруулахаас өмнө ирүүлсэн-210, боловсруулах явцад 

ирүүлсэн-74, боловсруулсан төсөлд ирүүлсэн-172) ирүүлснийг цахим хэлэлцүүлэг зохион 

байгуулж ажлын хэсгээр хэлэлцүүлэн шийдвэрлэсэн.  

Дүрмийн төсөл нийт 6 бүлэгтэй: 

1. Ашиглалтын зохион байгуулалт 

2. Дэвсгэр нутаг, үйлдвэрлэлийн барилга ба байгууламж 

3. Усан техникийн барилга байгууламжууд ба цахилгаан станцын усны аж ахуй, усан 

турбины төхөөрөмж  

4. Цахилгаан, дулааны станц ба дулааны шугам сүлжээний дулаан механикийн тоног 

төхөөрөмж 

5. Цахилгаан станц ба шугам сүлжээний цахилгаан тоноглол 



6. Диспетчерийн шуурхай удирдлага 

Одоогийн хүчин төгөлдөр мөрдөгдөж буй дүрэмд багтсан боловч шинэчлэн 

боловсруулсан дүрмийн төсөлд багтаагүй зүйлүүд: 

- 1.10. Аюулгүй ажиллагаа  

- 1.11. Галын аюулгүй байдал 

- 1.12. Байгаль орчныг хамгаалах шаардлагыг хангах 

- 1.13. Техник ашиглалтын дүрмийн биелэлтэд хүлээх хариуцлага 

- 3.2. Усны ба цагуурын мэдээллийн хангалт  

- 6.8. Цахилгаан төхөөрөмжид хийх сэлгэн залгалтууд (Эрчим хүчний нэгдсэн 

сүлжээний дүрмийн хавсралтаар батлуулахаар төлөвлөсөн) 

Эдгээр зүйлүүд нь эх үндэс болгон авсан ОХУ-ын дүрмээс хасагдсан ба монгол улсад 

мөрдөгдөж буй бусад дүрэм, журмаар зохицуулагддаг тул шинэчлэн боловсруулж буй 

дүрмийн төсөлд тусгаагүй болно. 

 

 

 

 

 

 

 

 

 

 

 

 

 

 

 

 

 

 

 

 

 

 

 


